
I Gusti Putu Antara









prakpaké sambeh mabrarakan.

I Kantrung pedih kalintang, lantas milu nguyeng gamelan ngawagin matitis asing kena sinah nylegadag. Duk ento I Sinarkalung kagilik laut ngwales ngubat-abit asing malawat kakaplukin, mecedat-cedut magenjongan. Ri kala punika, saget kelihan nyagjagin laut mageluran.

"Huuup verdom, tukang saang! Suudang!"

Krana kelihané teka. Mén Kantrung makisid kuri. I Sinarkalung ngatémplang magedi ngenggalang. I Kantrung taler ngadingkling melaib pati kaplug nganti bah bangun ia labuh. Kelihané laut ngadab tur ngambil baong Cokorde Darmané lantas cekuka nganti ida lemet nyelepék tuara maklisikan. Awinan ida kacingak rupan idané sakadi bangké, lantas elébanga. Suud énto. ané ngelah kubuné aliha lakar nakonang lind like dadi bisa magaburan kekéné.

Tan kocapan mangkin kacerita Ida Sri Sudarsana sané mangkin angkihané kantun klebat-klebit, nanging karnané kantun mireng saru gremeng anak kaak-kauk mageluran.

"Duh, cai Sadara? Cai dija, Sadara! Dadi pules cai geris-geris, tuara tahu tekéning linduk pamekelne. Apa cai bangka, Sadara? Jagjagin awaké, Dara! Sirah nirané benahin, baong benané uladang. Pagangsarin bena, cai nyunggi nira, Dara! Dara! Sadara, dija cai? Suba cai tuara rungu, engsap cai tekén upah, Aaah! Bangunan bané cai, Sadara! Bas kadurus pesan cai engsap tekén timpal?


I Sadara madingehang sambil ngadab-ngadabin boncol tendasné.

